
CONVENIO DE COLABORACION ENTRE A AXENCIA TURISMO DE
GALICIA E A ASOCIACION CLUSTER EMPRESARIAL DE TURISMO DE
GALICIA (CTG) PARA A ELABORACION DO PLAN ESTRATEXICO DE
TURISMO DE GALICIA 2017-2020.

Santiago de Compostela, 8 de abril de 2016

REUNIDOS

Dunha parte, D* Maria Nava Castro Dominguez, en representacion da Axencia
Turismo de Galicia, con domicilio na Barcia, estrada Santiago-Noia, km. 3, 15897,
Santiago de Compostela, en calidade de directora, en virtude do nomeamento realizado
polo Decreto 34/2013, do 21 de febreiro, e actuando en virtude das facultades conferidas
polos artigos 5 e 19 dos estatutos da Axencia Turismo de Galicia, aprobados polo
Decreto 196/2012, do 27 de setembro, polo que se crea a Axencia Turismo de Galicia e

Se aproban 0S seus estatutos.

Doutra parte, , en calidade de Presidente da
Asociacion Cluster Empresarial de Turismo de Galicia (en adiante, CTG), con NIF
G70377338.

Intervefien en funcidn dos seus respectivos cargos e no exercicio das facultades que, para

convir en nome das entidades que representan, tefien conferidas e,

EXPONEN

I.  Que a Axencia Turismo de Galicia, en virtude do disposto no artigo 9 do Decreto
196/2012, do 27 de setembro polo que se crea a Axencia Turismo de Galicia, € 0

6rgano da Xunta de Galicia ao que lle corresponde o exercicio, entre outras, das
competencias en materia de fomento e competitividade do turismo.

Que é de interese xeral para Galicia a mellora da competitividade do sector turistico
de Galicia, para 0 que xa se elaborou por parte da Axencia Turismo de Galicia o
Plan Integral de Turismo de Galicia (PITGA) que foi aprobado en febreiro de 2014
e cuxa vixencia esténdese ata 2016. Neste sentido, compre agora seguir coa
planificacion estratéxica para os vindeiros catro anos (2017-2020) co fin de
posicionar ao Turismo en Galicia como sector clave da nosa economia.

Que a colaboracién co sector privado é fundamental para a realizacion da analise do
sector e 0 seu diagndstico, pasando pola definicion das lifias estratéxicas e 0s seus
indicadores, cuantificando economicamente as medidas de actuacion. Neste sentido,
a colaboracion publico-privada no desefio dun Plan Estratéxico a catro anos resulta a
férmula idénea para acadar os mellores resultados, de xeito que se conte coa
maxima participacion de todos actores implicados, como garantia dun resultado que
escoite todas as sensibilidades e tefia en conta a todos.

Que a asociacion sen animo de lucro CTG, constituida o 20 de xufio de 2013, é a
Unica entidade en Galicia que agrupa e representa a toda a cadea de valor do sector
turistico de Galicia, cuxa finalidade € a a representacion, defensa e difusion dos
intereses comins dos seus membros, o fomento das actividades principais ou
nucleares da cadea de valor do turismo (actividades de apoio, actividades
centradas no subministro e actividades centradas no equipamento) asi como o
incremento da competitividade do sector turistico para o cal realizara cantas
accions estime necesarias, promovendo e impulsando a interaccion dos distintos
axentes co fin de dinamizar e fomentalas relacions entre eles, proporcionando
unha plataforma de encontro axeitada para poder cumprilo reto de desenvolver o
sector do turismo en Galicia.

Que a Axencia Turismo de Galicia, para fomentar a colaboracion publico privada na
consecucion destes fins comdns, considera conveniente convir co CTG. A lifias de

colaboracion entre a Axencia Turismo de Galicia e o Cluster de Turismo de Galicia

para dar cumprimento ao obxecto deste convenio € a seguinte: Desefio e

elaboracion do Plan Estratéxico de Turismo de Galicia 2017-2020

En consecuencia e, dado o interese coincidente da Axencia Turismo de Galicia e do CTG,
ambas partes acordan a formalizacion dun convenio de colaboracion de acordo coas

seguintes,
CLAUSULAS
Primeira.- Obxecto

1. O obxecto do presente convenio € definir as lifias bésicas da colaboracién publico-
privada co CTG para o desefio, elaboracion e redaccion do Plan Estratéxico de Turismo
de Galicia 2017-2020 (PETGA).

2. Este obxecto concrétase nas seguintes actuacions:

a) Elaboracion dunha Diagnose estratéxica, onde se realice un estudo da
analise da contorna, da oferta e da demanda.

b) Elaboracién dun DAFO de balance, identificando os aspectos sobre os que
se articulara a estratexia de participacién do Plan.

c) Dinamizacion e coordinacion de Mesas de Participacion en torno a
teméticas tales como os cambios no comportamento do consumidor,
andlise territorial, mobilidade, intermodalidade e accesibilidade,
competitividade, caracterizacion do sector turistico e do sector pablico.

d) Elaboracion dunha Diagnose estratéxica final

e) Definicion da Mision e obxectivos

f) Desenvolvemento das lifias estratéxicas do Plan.

Dinamizacién e coordinacion de Mesas de Participacion en torno a
diferentes tematicas como o crecemento e innovacion, o desenvolvemento
territorial, produto turistico, mercados e internacionalizacion,

posicionamento e promocion e a sustentabilidade do destino.

g) Elaboracion do cadro de mando integral e indicadores
h) Desefio do cadro econémico financeiro do Plan

i) Elaboracion do documento de sintese do Plan.
Segunda.- Orzamento e financiamento

O orzamento estimado para 0 desenvolvemento das actuacions obxecto deste convenio €
de 150.000,00 € (IVE incluido) que se corresponden coas actuacions descritas na

clausula Primeira punto 2.

A Axencia Turismo de Galicia achegara o 100%, isto é 150.000,00 € (IVE incluido) con
cargo & aplicacion orzamentaria 04.A2.761A.640.0 dos seus orzamentos para 2016.

A achega que fai a Axencia Turismo de Galicia para posibilitar a realizacion das
actuacions sera dedicada aos gastos de execucion do servizo, e sé cubrira o custo de
realizacion da actividade sen que o CTG obtefia beneficio ou lucro industrial algun con
dita achega.

O IVE s6 sera gasto que se poida imputar ao presente convenio na proporcion deste que
non resulte compensable nin se poida repercutir polo CTG, o que serd axeitadamente
xustificado pola entidade beneficiaria no momento de presentar a documentacion

xustificativa establecida na clausula quinta.

Poderanse realizar pagamentos anticipados que suporan entregas de fondos con caracter
previo & xustificacion, como financiamento necesario para levar a cabo as actuacions
obxecto deste convenio realizadas na anualidade 2016 por un importe maximo do 50%
(75.000,00 €).

Asi mesmo poderanse realizar pagos a conta. Os ditos pagamentos a conta poderan
supofier a realizacion de pagamentos fraccionados que responderdn ao ritmo de

execucion das accions. A suma dos pagamentos a conta mais 0s anticipos previstos no

paragrafo anterior non serdn superiores ao 80% (120.000,00€) do importe que se achega

pola Axencia Turismo de Galicia.

Para proceder ao seu pagamento, CTG debera enviar a documentacion relacionada na
clausula quinta referida & xustificacién. Os primeiros gastos xustificados serviran de
xustificante do pagamento anticipado realizado. Unha vez xustificada a totalidade do
anticipo, os seguintes gastos abonaranse mediante o sistema de pagamento a conta ata o

limite do 80% referido.

Para a realizacion dos pagamentos a conta e anticipados, o CTG tera que constituir unha

garantia que debera cubrir 0 110% do importe pagado como anticipo ou a conta.
Terceira.- Obrigas do CTG
O CTG comprometese a:

1. Entregar & Axencia Turismo de Galicia unha memoria das actividades realizadas,
asi como o documento do Plan Estratéxico de Turismo de Galicia 2017-2020 en
formato papel e dixital, asi como todos os documentos e audiovisuais creados
durante a sua elaboracion (fotos/videos de presentacion, mesas de participacion,

)

2. Executar o orzamento convido.

3. Facer constar a cooperacion da Axencia Turismo de Galicia en toda a
informacion que se difunda sobre as actuaciéns, tanto nos medios de
comunicacion como no material informativo que se puidera distribuir.

4. Incluir a “Marca Galicia” en todas as actividades de promocién obxecto do
presente convenio de colaboracion (folletos, publicacions e demais
documentacion).

5. Achegar a informacion que lle sexa requirida pola Intervencion Xeral da
Comunidade Auténoma, o Consello de Contas e o Tribunal de Contas no

exercicio das suas funcions de e control do destino do investimento.

6. Presentar, con anterioridade & sinatura do convenio, as certificacions de estar ao
corrente das sUas obrigas tributarias e sociais e de non ter débedas pendentes por

ningun concepto coa Xunta de Galicia.
Cuarta.- Compromisos da Axencia Turismo de Galicia

A Axencia Turismo de Galicia se compromete a colaborar co CTG para a mellor
consecucion dos fins comuns deste convenio, e en particular mediante as seguintes

actividades:

1. Apoio técnico e profesional nos protocolos de traballo, informacion e
funcionamento que desefie 0 CTG para a implementacion das actividades.
2. Apoio na procura de instalacions para manter as xuntanzas e mesas de

participacién do sector turistico.

A Axencia Turismo de Galicia procederd ao pagamento dos gastos
correspondentes a este convenio, unha vez que esta entidade achegue a

documentacién xustificativa establecida na seguinte clausula.
Quinta.- Xustificacion de fondos e pagamento

Con caracter xeral, considéranse gastos imputables ao presente convenio aqueles que de

xeito indubitado responden & natureza das actividades obxecto do mesmo.

Os gastos deberan realizarse e ser efectivamente pagados antes do 15 de decembro de
2016.

No mesmo prazo o CTG debera presentar ante a Axencia Turismo de Galicia a solicitude
de pago e a xustificacion da execucién das actuacions desenvolvidas, coa obriga de

presentar a seguinte documentacion:

a) Memoria explicativa das actividades realizadas, tal como se detalla na clausula

anterior.

b) Facturas xustificativas dos gastos efectuados xunto coas transferencias bancarias ou

outra documentacion acreditativa do seu pagamento.

c) No suposto de gastos realizados con medios ou recursos propios, documentos
acreditativos dos gastos realizados e a indicacion, no seu caso, dos criterios de reparto
dos custes xerais e/ou indirectos incorporados na relacion a que se fai referencia na

primeira alinea a).

d) Certificacion de estar ao corrente das suas obrigas tributarias e da seguridade social e

de non ter pendente débedas por ningun concepto coa Xunta de Galicia.

A Axencia Turismo de Galicia resérvase o dereito a solicitar toda a documentacion que

considere precisa en relacion coa xustificacion do convenio.

A vista desta documentacion, o 6rgano competente da Axencia Turismo de Galicia,
expedira certificacion acreditativa do cumprimento dos fins obxecto do convenio e

tramitara o seu pagamento.

En todo caso, a cantidade maxima que se obriga a aportar a Axencia, reducirase na
mesma proporcion que represente a cantidade xustificado respecto do orzamento total

previsto na clausula segunda.
Sexta. Resultados conxuntos.

Os resultados obtidos como consecuencia da colaboracion obxecto deste convenio seran
propiedade conxunta, a partes iguais, da Axencia Turismo de Galicia e do CTG na
medida que os resultados sexan susceptibles de proteccion mediante o réxime da
propiedade intelectual, e seralles de aplicacion o disposto no art. 7 do Texto Refundido

da Propiedade Intelectual, relativo & obra en colaboracion.

Calquera modificacion dos resultados debera ser autorizada por ambas as duas partes,
non obstante a Axencia Turismo de Galicia, no cumprimento dos seus fins institucionais,
podera utilizar libre e gratuitamente os traballos de campo, datos de todo tipo, resultados,

andlises, informes e conclusions que se deriven das actuacions obxecto do convenio. En
todo caso, nas accions de difusion de datos e informes obtidos pola execucidn destas

accions farase sempre referencia ao presente convenio.
Sétima.- Direccidn técnica, medios humanos e materiais

O CTG, como entidade executora das actuaciéns recollidas no presente convenio, co
obxecto de garantir a adecuada execucién das mesmas, comprométese a asumir a
direccion técnica, debendo proceder en consecuencia, & asignacion dos medios humanos
e materiais que sexan necesarios €, No seu caso, a subcontratacion de servizos necesarios
para desenvolver as actuacions previstas no presente convenio, podendo subcontratar

totalmente as actividades previstas.

En todo caso quedan féra da subcontratacion aqueles gastos nos que tefia que incorrer

CTG para a realizacion por si mesma da actividade obxecto deste convenio.

A necesidade da subcontratacion estard debidamente motivada pola entidade beneficiaria

e, en ningun caso, supora un aumento do custo das actividades.

Os subcontratistas quedaran obrigados soamente ante CTG, que asumird a total
responsabilidade da execucion da actividade subvencionada fronte & administracién. O
CTG sera a responsable de que na execucion da actividade concertada con terceiros se
respecten os limites establecidos neste convenio en canto & natureza e contia dos gastos e
esixiranlles &s/aos subcontratistas 0s documentos acreditativos dos pagamentos
correspondentes. Os subcontratistas estan obrigadas/os a lles facilitar aos organismos de

auditoria e control toda a informacidn necesaria relativa as acciéns subcontratadas.

Na contratacion das actividades que faga o CTG, este debe axustarse a0 Real decreto
lexislativo 3/2011, do 14 de novembro, polo que se aproba o texto refundido da Lei de
contratos do sector publico, no relativo a criterios de obxectividade e concorrencia e

cumprindo os requisitos esixidos na Lei.

A subscricién deste convenio non implicard relacion laboral, ou de calquera outra
natureza, entre as partes e as persoas ou profesionais que desenvolvan as accions que
constitien o obxecto deste convenio coa a Axencia Turismo de Galicia de tal xeito que,
por este concepto, non se lle poderd esixir a mencionada entidade responsabilidade

ningunha, nin directa nin subsidiaria.
Oitava.- Comision mixta de seguimento e control

Constituirase unha Comision Mixta de Seguimento e Control do convenio, formada por
tres representantes da Axencia Turismo de Galicia e tres do CTG, co obxecto de realizar
un seguimento do cumprimento do convenio, interpretar as cuestions sobre as que existan
dubidas, asi como para resolver as controversias que xurdan na aplicacion deste

convenio.

Esta Comision reunirase de xeito ordinario cada tres meses, e de xeito extraordinario

cando o solicite algunha das partes.

A presidencia da comision sera exercida pola directora da Axencia Turismo de Galicia,

que terd voto de calidade.

Os acordos da comision seran adoptados por maioria de votos, e serdn inmediatamente

executivos.

A sUa actuacion axustarase ao establecido na Lei 30/1992, de 26 de novembro, de réxime
xuridico das administracions publicas e do procedemento administrativo comun e na Lei
16/2010, de 17 decembro, de organizacion e funcionamento da administracion xeral e do

sector publico autonémico de Galicia.
Novena.- Publicidade e rexistro do convenio

Sera de aplicacion no relativo a publicidade e rexistro do convenio o disposto na Lei
1/2016, do 18 de xaneiro, de transparencia e bo goberno, asi como na disposicion

adicional do Decreto 132/2006, do 27 de xullo, polo que se regulan os rexistros publicos

creados nos artigos 44 e 45 da Lei 7/2005, do 29 de decembro, de orzamentos xerais da
Comunidade Auténoma de Galicia para 0 ano 2006, e no Decreto 126/2006, do 20 de

xullo, polo que se regula o Rexistro de Convenios da Xunta de Galicia.
Décima .- Natureza e réxime xuridico

O presente convenio de colaboracién formalizase ao abeiro do disposto na resolucion de
8 de abril de 1991 pola que se fai publico a acordo do Consello da Xunta de Galicia, do
27 de marzo de 1991, sobre convenios de cooperacion con outros entes publicos e con

particulares.

Este convenio ten natureza administrativa e queda féra do &mbito de aplicacion da
Lexislacion de Contratos das Administracions Publicas, segundo o Real Decreto
Lexislativo 3/2011, de 14 de novembro polo que se aproba o Texto Refundido da Lei de
Contratos do Sector Publico (TRLCSP), que os exclie expresamente no apartado d) do

paréagrafo primeiro do artigo 4.

E de aplicacion ao convenio a Lei 30/1992, do 26 de novembro, do Réxime Xuridico das
Administracions Publicas e do Procedemento Administrativo Comun, pola demais
normas en dereito administrativo aplicables ou, no seu defecto, polas derivadas do
dereito privado.

As cuestions litixiosas que poidan xurdir coa interpretacion, resolucion e efectos do
presente convenio seran resoltas pola Comision de Seguimento do convenio. Estas
resolucions poran fin & via administrativa e contra elas poderase interpor recurso

contencioso-administrativo segundo o disposto na Lei reguladora da dita xurisdicion.
Décima primeira.- Causas de resolucion
Serén causas de resolucion do convenio:

1. O incumprimento total do seu obxecto.

2. O incumprimento total de calquera das clausulas que nel se establecen.

3. O transcurso do tempo estipulado sen que culminen as actividade acordadas.

4. O mutuo acordo das partes asinantes
Décimo segunda.- Vixencia

Este convenio entrard en vigor na data da sUa sinatura, e manterd a slia vixencia ata a
completa organizacion e finalizacién das actividades e a liquidacion das obrigas

resultantes, rematando en todo caso o 15 de decembro de 2016.

En proba da sta conformidade, as partes asinan este convenio, por triplicado exemplar e

a un so efecto, no lugar e data expresados no encabezamento.

Pola Axencia Turismo de Galicai Polo Cluster Turismo de Galicia

A directora de Turismo de Galicia O Presidente do CTG

M2 Nava Castro Dominguez

